
Sharon vann Barnaprixið í Havn
Sharon Zachariassen
av Argjum vann inn-
leiðandi kappingina í
Nósabarnaprix, sum
var í Badmintonhøll-
ini í Havn leygar-
kvøldið

NÓSABARNAPRIX
Eirikur Lindenskov

Sharon Zakariassen av
Argjum, bleiv næsti vinnar-
in í Havn, sum um stutta tíð
fer í upptøkustudio við
James Olsen at taka upp
fløguna »Nósabarnaprix
2002«.

Men hon er sjálvandi
fyrst og fremst við í stóru
finaluni í høllina á kambs-
dali tann 9. november um at
gerast vinnari av »Nósa-
barnaprix 2002«. 

Nógv fólk vóru í Bad-
mintonhøllini leygarkvøld-
ið, og tiltakið var eins og
hini undanumførnini sera
væleydnað.

–  Øll børnini, sum lut-
tóku, bæði sungu og dans-
aðu, sum høvdu tey fingið
yrkishjálp, men tey, sum
spurd vóru, søgdu at tey
fyri tað mesta høvdu gjørt
alt sjálvi, siga fyrireikarar-
nir.

Tey hava m. a. fylgt
gjølla við í sjónvarpinum,

og síðani hava tey eftirgjørt
»stevini«, men okkurt var
heimagjørt, og onkur teirra
gekk tó til kórvenjing. 

Tann, sum var í Badmin-
tonhøllini leygarkldið var
ikki í iva um, at børnini
dugdu sera væl at upp-
traðka.

Sharon Zachariassen
av Argjum vann und-
anumfarið í Nósa-
barnaprixnum í Havn
leygarkvødlið, og hon
verður teirra millum,
sum fara at kappast í
finaluni á Kambsdali
9. november

Fríggjamorgunin datt
ein steinur av grót-
garðinun, ið lagaður
verður við tunnils-
munnan Vágamegin.
Steinurin tók í ein
mann, sum arbeiddi
upp á garðin, og tók
hann niður við sær.
Steinurin vigar um
eitt tons 

VANLUKKA
Ingrid Bjarnastein

Um níggju tíðina fríggja-
morgunin kundi ein ar-
beiðsmaður, ið arbeiðir við
at laga ein grótgarð við
tunnilsmunnan á undir-
sjóvartunlinum, komið
rættiliga illa fyri. Hann var
tíbetur heppin, um hugsað
verður um, hvussu illa
kundi staðið til. 

Talan er um ein grótgarð,
sum verður lagaður. Hesin
garður er um tveir metrar
høgur. Maðurin stóð uppi í
stiganum og arbeiddi, tá ein
steinur datt niður. Steinurin
vigaði um eitt tons. Tíbetur
tók steinurin bara í mannin,
ístaðin fyri at detta á hann.
Maðurin datt úr stiganum,
og hildið verður, at hann
hevur brotið mjødnina. Tó

visti politiið í Miðvági ikki
rættiliga, hvussu var statt.
Um talan er um brotna

mjødn, so verður maðurin
helst sendur niður til Dan-
markar. 

ÓHAPP
Ingrid Bjarnastein

Sunnumorgunin varð eitt
lítið ferðsluóhapp við Hví-
tanesvegin-Vegin Langa í
Havn. Bilførarin var sovn-
aður og koyrdi útav. Hann
fekk onkrar smásnuddir, og
varð tí koyrdur á skaðastov-
una. 

Annars hevur politiið í
Havn tikið tríggjar mans
fyri at hava koyrt ávirkaðir
av rúsdrekka. Harumframt

hava tríggir sovið rúsin av
sær niðri í brummuni. 

DJ-show var í Badmin-
tonhøllini leygarkvøldið.
Men hetta hevur verið eitt
av teimum friðarligu. Onk-
ur lítil fráboðan hevur ver-
ið. Millum annað var tað
onkur, sum hevði fingið ov
nógv niðurum, men heilt
illa stóð ikki til hóast alt. 

Leygardagin vóru tvey
tikin í Kollafirði. Annar
bilførarin koyrdi 115 km/t,
meðan hin koyrdi 130 km/t. 

Leygarnáttina hevði ein
fingið eitt ølglas upp í and-
litið. Ilt var komið ímillum
tveir, og annar hevði
smekkað ølglasið upp í
andlitið á hinum, so hann
skar seg frá nøsini yvir til
annað eygað. Hetta verður
tikið sum eitt harðskaps-
mál. 

Sum heild letur politiið í
Havn væl at vikuskiftinum. 

ARBEIÐSVANLUKKA
Ingrid Bjarnastein

Fríggjakvøldið klokkan
20.30 fekk politiið í Runa-
vík fráboðan um, at ein
kvinna var dottin av eini
maskinu á Viking Seafood
á Strondum. Hetta var í
sambandi við vasking. Tá
málið varð kannað nærri,
vísti tað seg, at hon var
dottin av eini slisku, eftir

høvdinum niður á betong-
gólv. 

Politiið í Runavík upp-
lýsir, at kvinnan er sloppin
væl frá óhappinum. Sjúkra-
bilur og lækni kom á stað-
ið, og kvinnan hevði fingið
ilt í nakkan og ryggin, men
hon hevur helst ikki meisl-
að meira enn rygg og vødd-
ar.

Kvinnan varð útskrivað
av sjúkrahúsinum sunnu-
dagin. 

Leygarmorgunin varð ein
tikin í Funningsfirði fyri at
koyra fullur. 

Annars verður sagt frá
politinum í Runavík, at sera
nógv fólk hava verið í býn-
um í Eysturoynni um viku-
skiftið. Men tíbetur hevur
ikki nógv álvarsamt verið á
skránni. 

Arbeiðsvanlukka uttan fyri Vágatunnilin

Eftir høvdinum niður á
betonggólv

Bilførari sovnaður

Uttanfyri Vágatunnilin vágamegin datt ein steinur niður av einum grótgarði, sum verður lagaður. Steinurin vigar eitt tons, og tók í ein mann á veg niður. Tíbetur
var skaðin ikki so álvarsligur, sum hann kundi verið

styttri veg til fullkomið úrslit

NÝGGJHEIT Lady Once 4,5 ltr.

Lady Once dekkar fyrstu ferð

Nýggj superdekkandi, kann vaskast og matt máling,
ið dekkar fyrstu ferð. Gevur tað besta úrslitið
Vegl. prísur 699,-

Lady Vegg 10 4,5 ltr.
Frálíka gott dekkievni og hefti. Lætt at
arbeiða við, tornar skjótt og gevur eitt
flott úrslit
Vegl. prísur 569,-

Lady Vegg 25 4,5 ltr.
Frálíka gott dekkievni og hefti. Lætt at arbeiða við, tornar 
skjótt og gevur eitt flott úrslit, sera lætt at vaska
Vegl. prísur 629,-

Lady Interiør 1 ltr.
Hálvblonk træ- og jarnmáling, ið gevur flatu, sum um 
hon var sproytumálað
Vegl. prísur 229,-

SPAR 100,-
Vegl. kampagnuprísur
NÚ

599,-

SPAR 100,-
Vegl. kampagnuprísur
NÚ

469,-

SPAR 100,-
Vegl. kampagnuprísur
NÚ

529,-

SPAR 30,-
Vegl. kampagnuprísur
NÚ

199,-

Konsulenttænasta
- ring og fá góð ráð

ókeypis

Kom inn og fá 
tað nýggja

"Farver & Ideer"

www.profa.dk
Profa á Hálsi  á Tvøroyri  í Saltangará
tlf. 319220  371081 449149

Profa heuvr nú eina spennandi nýggjheit til tey, 
sum hava ringt við at taka seg saman til at 
mála! Lady Once er ein nýggj máling, sum 
inniheldur 40% fleiri litevnir (pigment) enn 
vanligt. Tí er bert neyðugt at mála veggin eina 
ferð uttan at tað gongur út yvir úrslitið, sigur 
Profa.

Málingin hevur ein kremuttan tættleika, og ein 
serlig málirulla verður nýtt til at smyrja uppá 
við. Sjálvt um málingin hevur ein mattan glans, 
tolir hon at veggurin verður turkaður við einum 
vátum klúti, uttan at liturin fer av. Tað er nú 

freistandi at skifta lit á vegginum, tá hetta er so 
lætt við Lady Once, siga tey hjá Profa.

Tað nýggja, vakra Lady Once-litkorti  ger í 
hvussu so er sítt til at freista við ikki minni enn 
64 vælvaldum, bleytum, ljósum mótalitum. 
Kortið fæst ókeypis í Profa-handlinum.


